
Shri Jagannatha Ashtakam

శ్రీజగన్నాథాష్టకమ్ 

కదాచిచ్ఛ్రీక్షేత్రే విబుధపురధామ్ని ప్రియతమే
కదా సింహద్వారే పతితజనతాత్రాణవపుషమ్  ।
కదా గర్భే గేహే నిఖిలమణిసింహాసనగతం
జగన్నాథం నత్వా చరమచిరసౌఖ్యం భవతు మే ॥ ౧॥

కదా శఙ్ఖే స్థిత్వా  మధురబడదాణ్డే హి విచరన్
మహారజ్జుం  ధృత్వా జయతు శరణం దివ్యపురుషమ్ ।

రథం స్పృష్ట్వా  ప్రేమ్ణా  విరలరథయాత్రాసురభితం
జగన్నాథం నత్వా చరమచిరసౌఖ్యం భవతు మే ॥౨॥

కదా ద్వావింశేశం కుమతిహరపావచ్ఛనిచయే
పికాఖ్యే వైకుణ్ఠే  కుసుమతులసీదివ్యవిపినే ।
మహామ్భోధేస్తీరే త్రిదివభువనద్వారలలితే
జగన్నాథం నత్వా చరమచిరసౌఖ్యం భవతు మే ॥ ౩॥

సుకాన్తం శ్రీకాన్తం  నిగమపురభాన్తం నిరుపమం
కదా తం గోపాలం రఘువరవిశాలం బలపతిమ్ ।

మహాన్తం వేదాన్తం విపులదనుజాన్తం సురపతిం
జగన్నాథం నత్వా చరమచిరసౌఖ్యం భవతు మే ॥ ౪॥

వటం స్పృష్ట్వా  దృష్ట్వా  విమలవిమలాదేవతరుణీం
తదా పద్మాం ఛద్మాం కమలనిలయామన్నజననీమ్ ।
ప్రసాదం  సంప్రాప్య  క్షుధితజనతానన్దవిపణౌ
జగన్నాథం నత్వా చరమచిరసౌఖ్యం భవతు మే ॥ ౫॥

ఠనేత్రాభ్యాం  దీప్తం స్వజనబలభద్రేణ  సహితం
సుభద్రామధ్యస్థం   రిపుదలనసౌదర్శనయుతమ్ ।

మహాదారుస్ఫుర్జత్తరలరసికశ్రీహరివరం  
జగన్నాథం నత్వా చరమచిరసౌఖ్యం భవతు మే ॥౬॥

కదా నీలే చక్రే సువితతపతాకా మలహరీ
ప్రకాశ్య  మాధుర్యం విలసతితరాం ముగ్ధమనసా  ।
పురీప్రాన్తే   శాన్తం విహగగరుడస్తమ్భనికటం
జగన్నాథం నత్వా చరమచిరసౌఖ్యం భవతు మే ॥ ౭॥

నరేన్ద్రే  కాసారే సజలమధురే తీర్థవిధురే
కదా జన్మస్థానే  నవదివసయాత్రావిలసితే  ।

సదా స్వాత్మారామం సకలజనకామం గుణమయం
జగన్నాథం నత్వా చరమచిరసౌఖ్యం భవతు మే ॥౮॥

సదానన్దాత్మజస్తోత్రం   యః పఠేత్ సతతం సుధీః ।
సర్వపాపవిశుద్ధాత్మా  విష్ణులోకం  స గచ్ఛతి ॥౯॥
ఇతి ప్రదీప్తనన్దశర్మవిరచితం   శ్రీజగన్నాథాష్టకం   సమ్పూర్ణమ్  ।

